
Fyrirspurn Helgu Ingólfsdóttir bæjarfulltrúa um vatnsöflun og vatnsnotkun sem og gæði neysluvatns í 
Hafnarfirði og mælingar þar að lútandi: 

 

 Hve oft eru framkvæmdar mælingar á gæði neysluvatns bæjarbúa? 

Heilbrigðiseftirlit Hafnarfjarðar- og Kópavogssvæðis hefur eftirlit með starfsemi vatnsveitu 
Hafnarfjarðar og vaktar gæði neysluvatnsins í samræmi við ákvæði reglugerðar um neysluvatn nr. 
536/2001 með áorðnum breytingum.  Árlega eru teknar mjög ítarlegar efnamælingar á vatninu og 
hafa öll mæligildi verið innan viðmiðunarmarka frá upphafi auk þess sem breytingar á styrk einstakra 
efna milli ára hafa verið mjög litlar.  Gerlasýni eru tekin mánaðarlega úr stofnkerfinu og hafa ávallt 
staðist fyllstu gæðakröfur.  

 Hvernig eru gæði vatnsins? 

Allar mælingar hafa sýnt að vatn vatnsveitu Hafnarfjarðar stenst gæðakröfur og gildi mælast vel 
innan viðmiðunarmarka. 

 Hvað nota Hafnfirðingar mikið vatn á sólarhring? 

Árið 2017 var meðalrennsli 173,2 l/s og sveiflaðist frá 136,7 l/s upp í 221,2 l/s. Notkun á sólarhring er 
því um 15.000 tonn/sólarhring að meðaltali. 

 Hver eru þolmörk vatnsbóls bæjarbúa? 

Það er erfitt að segja til þolmörk vatnsbólsins en miðað við núverandi notkun eru afköst þess ekki 
takmarkandi þáttur. Hinsvegar er mikilvægt að halda áfram með rannsóknarvinnu og  
samningsumleitanir við Grindavíkurbæ með það að markmiði að svæði í Fagradal í Lönguhlíðum 
verði skilgreint sem vatnsverndarsvæði og geti verið kostur sem vara- eða annað vatnsból fyrir 
Hafnarfjörð.  

